
1 

 

 

 

 

Na osnovu člana 69. stav (3), člana 70. stav 1, 4. i 6. Zakona o javnim nabavkama („Sl. glasnik BiH“, broj 

39/14, 59/22 i 50/24) i u skladu sa tačkom I Rješenja o prenosu ovlaštenja na državnog službenika u 

organu državne službe broj: 02/04-A-17984-2024 od 15.11.2024. godine, Pomoćnik gradonačelnika za 

Službu za komunalne poslove, izgradnju i poslove mjesnih zajednica, donosi 

 

ODLUKU 
o poništenju postupka javne nabavke 

LOT 2: Nabavka radova na sanaciji ograde pomoćnog stadiona i djelimična sanacija postojeće 

ograde unutar glavnog stadiona „Tušanj“ u Tuzli 

 

Član 1. 

Poništava se postupak javne nabavke radova na sanaciji kompleksa stadiona „Tušanj“ u Tuzli, za 

LOT2: Nabavka radova na sanaciji ograde pomoćnog stadiona i djelimična sanacija postojeće ograde 

unutar glavnog stadiona „Tušanj“ u Tuzli, u skladu sa članom 69. stav (3) Zakona o javnim 

nabavkama („Sl. glasnik BiH“, broj 39/14, 59/22 i 50/24), koji propisuje da ugovorni organ može 

otkazati postupak javne nabavke samo zbog dokazanih razloga koji su izvan kontrole ugovornog 

organa i koji se nisu mogli predvidjeti u vrijeme pokretanja postupka javne nabavke, odnosno 

postupak javne nabavke se poništava iz razloga što dostavljena garancija za dobro izvršenje ugovora 

nije u skladu sa tenderskom dokumentacijom i zaključenim ugovorom. 
 

Član 2. 

Ovom Odlukom proglašava se apsolutno ništavnim Ugovor o izvođenju radova na sanaciji kompleksa 

stadiona „Tušanj“ u Tuzli, LOT 2: Nabavka radova na sanaciji ograde pomoćnog stadiona i djelimična 

sanacija postojeće ograde unutar glavnog stadiona „Tušanj“ u Tuzli, broj: 05/11-A-015563-2024 od 

01.04.2025. godine, u skladu sa članom 7, stav (3) Pravilnika o formi garancije za ozbiljnost ponude i 

izvršenje ugovora („Sl. glasnik BiH“, broj 90/14). 

 

Član 3. 

Ova odluka se dostavlja ponuđaču koji je učestvovao u postupku javne nabavke, u skladu sa članom 71. 

stav 2. Zakona o javnim nabavkama. 

 

Član 4. 

Ova odluka objavit će se na web-stranici ugovornog organa (www.tuzla.ba) istovremeno s upućivanjem 

ponuđaču koji je učestvovao u postupku javne nabavke, u skladu sa članom 70. stav 6. Zakona o javnim 

nabavkama. 

 

Obrazloženje 

Postupak javne nabavke pokrenut je Odlukom o pokretanju postupka javne nabavke broj: 05/11-A-

015563-2024 od 21.10.2024. godine. Postupak nabavke je proveden putem otvorenog postupka javne 

nabavke za koji je objavljeno Obavještenje o nabavci broj: 1004-1-3-194-3-286/24 na Portalu javnih 

nabavki dana 18.12.2024. godine i Ispravka za Obavještenje o nabavci, broj: 1004-1-3-194-8-3/28 na 

Portalu javnih nabavki dana 09.01.2025. godine. 

 

Postupak nabavke provela je Komisija za nabavke imenovana Rješenjem broj: 05/11-A-015563-2024 

od 21.10.2024. godine. 

 

U toku postupka javne nabavke Komisija je zaprimila jednu ponudu za LOT2, izvršila njeno otvaranje, 

te pregled i ocjenu ponude prema zahtjevima i kriterijima iz tenderske dokumentacije.  

 

LOT2. 

U postupku javne nabavke utvrđeno je slijedeće: 

- da je ukupan broj pristiglih ponuda 1 (jedan); 

- da je blagovremeno zaprimljena 1 (jedna) ponuda; 

- da nije bilo neblagovremenih ponuda; 

- da je 1 (jedna) ponuda prihvatljiva i da nema neprihvatljivih ponuda.  

http://www.tuzla/

Komisija za nabavke je izvršila ocjenu kvalifikovanosti ponuđača te ocjenu prispjele ponude, u skladu 

sa kriterijima iz tenderske dokumentacije, te dala preporuku za donošenje odluke o izboru. 

Ugovorni organ je Odlukom o izboru najpovoljnijeg ponuđača za LOT 2.-Nabavka radova na sanaciji 

ograde pomoćnog stadiona i djelimična sanacija postojeće ograde unutar glavnog stadiona „Tušanj“ u 

Tuzli, broj: 05/11-A-015563-2024 od 25.02.2025. godine dodijelio ugovor za nabavku radova na 

sanaciji kompleksa stadiona „Tušanj“ u Tuzli, za LOT 2.-Nabavka radova na sanaciji ograde 

pomoćnog stadiona i djelimična sanacija postojeće ograde unutar glavnog stadiona „Tušanj“ u Tuzli, 

konzorciju ponuđača „S.E-SARAJKA“ d.o.o. Živinice, „MAVAS“ d.o.o. Mrkonjić Grad i „GRASS 

SPORT“ d.o.o. Tuzla, te sa odabranim konzorcijem ponuđača zaključio Ugovor o izvođenju radova na 

sanaciji kompleksa stadiona „Tušanj“ u Tuzli, LOT 2: Nabavka radova na sanaciji ograde pomoćnog 

stadiona i djelimična sanacija postojeće ograde unutar glavnog stadiona „Tušanj“ u Tuzli, broj: 05/11-

A-015563-2024 od 01.04.2025. godine. 

U ovom postupku javne nabavke zahtijevana je garancija za dobro izvršenje ugovora u iznosu od 10% 

od vrijednosti ugovora sa uračunatim iznosom poreza na dodanu vrijednost. Odabrani konzorcij 

ponuđača „S.E-SARAJKA“ d.o.o. Živinice, „MAVAS“ d.o.o. Mrkonjić Grad i „GRASS SPORT“ 

d.o.o. Tuzla je blagovremeno dostavio garanciju za dobro izvršenje ugovora ali garancija nije 

dostavljena u skladu sa Tenderskom dokumentacijom i zaključenim ugovorom, obzirom da je 

utvrđeno da je Garancija za dobro izvršenje ugovora dostavljena na iznos od 16.990,62 KM što je u 

suprotnosti sa zaključenim Ugovorom, u kojem je definisan iznos garancije za dobro izvršenje 

ugovora od 16.990,92 KM ( 10% od vrijednosti ugovora sa uključenim iznosom PDV-a a je ugovor 

zaključen na iznos od 169.909,16 KM sa uračunatim iznosom PDV-a). 

 

Uvidom u priloženu dokumentaciju utvrđeno je da ponuđač konzorcij ponuđača „S.E-SARAJKA“ 

d.o.o. Živinice, „MAVAS“ d.o.o. Mrkonjić Grad i „GRASS SPORT“ d.o.o. Tuzla nije dostavio 

garanciju za dobro izvršenje ugovora u skladu sa Tenderskom dokumentacijom i zaključenim 

ugovorom te je odlučeno je kao u članu 1. ove odluke.  

 

POUKA O PRAVNOM LIJEKU 

Protiv ove Odluke može se izjaviti žalba Uredu za razmatranje žalbi putem ugovornog organa, najkasnije 

u roku od 10 (deset) dana od dana prijema ove Odluke. 

